ՄՐՑՈՒԹԱՅԻՆ ՀԱՆՁՆԱԺՈՂՈՎԻ ՆԱԽԱԳԱՀ՝ 

ՀՀ ԿԱՌԱՎԱՐՈՒԹՅԱՆՆ ԱՌԸՆԹԵՐ
ՊԵՏԱԿԱՆ ԳՈՒՅՔԻ ԿԱՌԱՎԱՐՄԱՆ ՎԱՐՉՈՒԹՅԱՆ 

ԱՇԽԱՏԱԿԱԶՄԻ ՂԵԿԱՎԱՐ
---------------------- Վ.ՀԱՐՈՒԹՅՈՒՆՅԱՆ
ՀՐԱՊԱՐԱԿԱՅԻՆ ԾԱՆՈՒՑՈՒՄ

մրցույթի անցկացման մասին

(ծածկագիր` 1490 - Ա)

Ե Ր Ե Վ Ա Ն - 2014

Առաջնորդվելով ՀՀ կառավարության 2013թ-ի դեկտեմբերի 26-ի թիվ 1490-Ա որոշմամբ` ՀՀ կառավարությանն առընթեր պետական գույքի կառավարման վարչությունը հրավիրում է բոլոր սուբյեկտներին` մասնակցելու «Հայաստանի Հան​րապետության տարածքային կառավարման նախարա​րու​թյան ջրային տնտեսության պետական կոմիտեի աշխատակազմ» պետական կառավար​չական հիմնարկին ամրացված` «Հայջրմուղկոյուղի» փակ բաժնետիրական ընկերությանը սեփականության իրավունքով պատկանող 9800 մետր երկա​րու​​թյամբ  Կամենկա-Վանաձոր ջրատարի խողովակաշարերի (այսուհետ` գույք,) որպես գույքի առանձին տարրեր օտարման մրցույթին (ծածկագիր` 1490-Ա):
1. Ընդհանուր տեղեկություններ օտարվող գույքի մասին

	1.1.
	Գույքի հասցեն
	Լոռու մարզ, 
Կամենկա-Վանաձոր  

	1.2.
	Գույքի օտարման մասին ՀՀ կառավարության որոշման համարը
	1490-Ա

	1.3.
	Գույքի օտարման մասին ՀՀ կառավարության որոշման ամսաթիվը
	26.12.2013թ.

	1.4.
	Գույքի գնահատված արժեքը (դրամ) 
	211 288 000

	1.5.
	Գույքի գնահատման ամսաթիվը
	28.10.2013թ. 


2. Տեղեկություններ օտարվող գույքի մասին

Աղյուսակ 1
	Գույքի անվանումը
	Երկարությունը
	Պատի տրամագիծը մմ /պատի հաստությունը մմ
	1 գծամետրի գնահատված արժեքը 

(դրամ)
	Մեկ գծամետրի վաճառքի գինը  (դրամ)
	Գույքի գնահատված արժեքը (դրամ)
	Գույքի վաճառքի նվազագույն գինը 

(դրամ)
	Մրցույթի մասնակցության նախավճարը /գույքի նվազագույն գնի 5 տոկոսի չափով/ (դրամ)

	Կամենկա-Վանաձոր ջրատարի խողովակաշար
	9800
	D = 820 /8.1
	21 560
	21 560
	211 288 000
	211 288 000
	10564400


Սույն կետում նշված Կամենկա-Վանաձոր ջրատարի խողովակաշարերի վերջնական չափերը կճշգրտվեն փաստացի ապամոնտաժման և տեղափոխման արդյունքներով Հայաս​տանի Հանրապետության տարածքային կառավարման նախարարության ջրային տնտեսու​թյան պետական կոմիտեի և գնորդի կողմից կազմված ակտի հիման վրա՝ անհրաժեշ​տության դեպքում կատարելով վճարման ենթակա գումարի համապատասխան վերահաշվարկ վերջնական վճարման ենթակա գումարում՝ հիմք ընդունելով խողովակաշարի մեկ գծամետրի վաճառքի նվազագույն գինը, բայց ոչ ավելի, քան վերջնական վճարման ենթակա գումարը:
3. Մրցույթին մասնակցելու պայմաններ
3.1. Մրցույթին մասնակցելու իրավունք ունեն մասնավորեցման այն սուբյեկտները (կամ նրանց լիազոր ներկայացուցիչները), որոնք սահմանված կարգով վճարել են մրցույթի նախավճարը (տես՝ 6.1 և 6.2 կետերը) և 6.3 կետում նշված ժամկետում ներկայացրել են մրցույթի մասնակցության հայտ (ձևը կարելի է ստանալ ՀՀ կառավարությանն առընթեր պետական գույքի կառավարման վարչությունից, 406 սենյակ), որը ներառում է հետևյալ փաստաթղթերը՝ 

- գրավոր առաջարկ մրցույթի պայմանների վերաբերյալ (տես՝ 4.12 կետը),

- նախավճարի մուծումը հաստատող փաստաթղթերի պատճենները,

- գրանցման և հիմնադիր փաստաթղթերի պատճենները (իրավաբանական անձանց համար), քաղաքացիների համար՝ անձնագրի պատճենը, սոցիալական քարտի պատճենը,

- հայտատուի կողմից տրված լիազորագիր (եթե մրցույթին ներկայանում է լիազորված անձը),

- իրավաբանական անձանց համար նաև գրավոր հավաստում առ այն, որ Հայաստանի Հանրապետության օրենքներով կամ դիմողի (հայտատուի) կանոնադրությամբ տվյալ գույքը տվյալ ձևով գնելու համար պետական համապատասխան մարմինների կամ ներքին մարմինների (խորհուրդ, ընդհանուր ժողով) համաձայնությունը չի պահանջվում, կամ պահանջվող համաձայնությունները ստացված են` կցելով այդ համաձայնագրերը:

4. Մրցույթի մասնակցության հայտերի ներկայացման կարգը 

4.1. Մրցույթի մասնակցության հայտերը ներկայացվում են ՀՀ կառավարությանն առընթեր պետական գույքի կառավարման վարչություն՝ մինչև 6.3 կետում նշված ժամկետի լրանալը:

Մրցույթի մասնակցության հայտերը՝ 3.1. կետում նշված մրցույթի մասնակցության համար անհրաժեշտ փաստաթղթերով, ներկայացվում են սոսնձված և ստորագրված ծրարով՝ անձամբ կամ փոստով: Փոստով ուղարկված հայտերի (ծրարների) ներկայացման ժամկետ է համարվում ծրարի Հայաստանի Հանրապետության կառավարությանն առընթեր պետական գույքի կառավարման վարչություն մուտքի օրը և ժամը:

4.2. 4.1. կետին չհամապատասխանող հայտերն առանց ծրարը բացելու վերադարձվում են հայտ ներկայացնողին:

4.3. Մրցույթի հայտատուները՝ մինչև մրցույթի մասնակցության հայտերի ընդունման վերջնական ժամկետի ավարտը (մինչև 6.3 կետում նշված ժամկետի լրանալը) կարող են փոփոխել կամ հետ վերցնել հայտը: Մրցույթի հայտի փոփոխությունը կատարվում է հայտերի ներկայացման կարգով՝ ծրարի վրա ավելացնելով <փոփոխում> բառը: 

Մրցույթի մասնակցության հայտերի ընդունման վերջնական ժամկետի ավարտից հետո (մինչև 6.3 կետում նշված ժամկետի լրանալուց հետո) ներկայացված հայտի փոփոխության կամ հետ վերադարձման դիմումները ենթակա չեն քննարկման:

4.4. Մրցույթի մասնակիցների՝ մրցութային պայմաններին համապատասխան ներկայացրած առաջարկությունները պետք է արտահայտված լինեն թվային ցուցանիշներով և փոքր չլինեն ՀՀ կառավարության կողմից սահմանված նվազագույն արժեքից (տես՝ 4.12 կետը):

4.5. Մրցույթին ներկայացվող փաստաթղթերը ներկայացվում են տպագիր կամ պարզ ընթեռնելի ձեռագրով: 

Մրցութային առաջարկները ներկայացվում են հայերեն լեզվով, իսկ օտար լեզուներով գրված փաստաթղթերը կարող են ուղեկցվել թարգմանություններով: Թարգմանությունների բացակայության դեպքում փաստաթղթերը կթարգմանվեն հանձնաժողովի կողմից:

4.6. Ծրարը պետք է հասցեագրված լինի մրցութային հանձնաժողովին՝ նշելով օտարվող գույքի անվանումը և մրցույթի ծածկագիրը (ծածկագիր` 1490-Ա):

4.7. Մրցութային առաջարկները կարող են ընդունվել նաև ֆաքսիմիլային կապով: Ստացված փաստաթղթերը ՀՀ կառավարությանն առընթեր պետական գույքի կառավարման վարչությունում դրվում են ծրարի մեջ և փակվում:

Ներկայացված ծրարները ՀՀ կառավարությանն առընթեր պետական գույքի կառավարման վարչության կողմից կնքվում և մուտքագրվում են:

4.8. 6.3 կետում նշված ժամկետի լրանալուց հետո ներկայացված առաջարկները չեն ընդունվում:

4.9. Մրցույթի հայտը գրանցվում է հատուկ գրանցամատյանում՝ հայտատուին տալով ստացական մրցույթի մասնակցության հայտը ընդունելու վերաբերյալ:

4.10. Մրցույթի հայտատուները 6.2 կետում նշված հատուկ հաշվին մուծում են մրցույթի մասնակցության նախավճար 6.1 կետում նշված գումարի չափով:

Մրցույթում հաղթող ճանաչված մասնակցի նախավճարն ընդգրկվում է մասնակցի կողմից առաջարկված գույքի օտարման գնի մեջ: Մրցույթում հաղթող ճանաչված մասնակցի (կամ նրա լիազոր ներկայացուցչի) կողմից մրցույթի արդյունքների արձանագրությունը չստորագրելու, հետագա վճարումները չկատարելու և (կամ) պայմանագիր չկնքելու դեպքերում նախավճարը չի վերադարձվում և օտարումը համարվում է չկայացած:

Մրցույթում հաղթող չճանաչված մասնակիցները, ինչպես նաև մասնակցի կարգավիճակ չստացած հայտատուները, մրցույթի մասնակցության նախավճարի վերադարձման նպատակով պետք է դիմեն ՀՀ կառավարությանն առընթեր պետական գույքի կառավարման վարչությանը:

Հայցային վաղեմության ընդհանուր ժամկետում մրցույթում հաղթող չճանաչված հայտատուի (կամ նրա լիազոր ներկայացուցչի) կողմից համապատասխան դիմում չներկայացնելու դեպքում մրցույթի մասնակցության նախավճարը հաշվանցվում է Հայաստանի Հանրապետության պետական բյուջեի համապատասխան հաշվին:

4.11. Մրցույթի պահանջներին մրցութային առաջարկի անհամապատասխանության դեպքում մրցութային առաջարկ ներկայացրած սուբյեկտին մրցույթի մասնակցի կարգավիճակ չի տրվում և մրցութային առաջարկը հանվում է հետագա քննարկումից:

4.12. Մրցույթի հաղթողի որոշման համար առաջադրվում են հետևյալ պայմանները.

1)  օտարվող գույքի համար առաջարկվող գինը. 
2) օտարվող գույքն օգտա​գործելը՝ ներկայացված գործարար ծրագրին համա​պատասխան.
3) օտարվող գույքի արժեքի առնվազն 65 տոկոսը վճարել որպես կանխավճար մրցույթի արձանա​գրությունն ստանալու օրվանից մեկամսյա ժամկետում, իսկ վաճառքի գումարի մնացած մասը՝ պայմանագրի կնքումից հետո եռամսյա ժամկետում:
4.13. Մրցույթի հաղթող է ճանաչվում այն մասնակիցը, որի առաջարկն առավելագույն չափով է բավարարում մրցույթի պայմաններին:

5. Վճարումներ և պայմանագրի կնքում 

5.1. Մրցույթի հաղթողը 10-օրյա ժամկետում ստանում է մրցույթի արդյունքների արձանագրության հաստատված օրինակը: Մրցույթի մյուս մասնակիցները կարող են ստանալ արձանագրության պատճենները:

5.2. Մրցույթի հաղթողը գույքի արժեքի գինը պետք է վճարի մրցույթի արձանագրությունը  ստորագրելու օրվանից մեկամսյա ժամկետում, Հայաստանի Հանրա​պե​տության պետական բյուջե` «Պետական սեփականություն համարվող հիմնական միջոցների (ֆոնդերի) օտարումից մուտքեր» գանձապետական հաշվին: 
5.3. Գույքի օտարման արդյունքում «Հայջրմուղկոյուղի» փակ բաժնե​տիրական ընկերության կողմից հետագա շահագործման համար ոչ պիտանի Կամենկա-Վանաձոր ջրատարի մաս հանդիսացող դիտահորերի, փականների, հենասյուների, պատ​վարների և այլ երկաթբետոնյա կառուցվածքների, արտահոսքի խողովակների և պահա​կատան մասով ապահովել գույքագրման, զննման ակտերի կազմման, պիտանի գույքի «Հայ​ջրմուղկոյուղի» փակ բաժնետիրական ընկերության պահեստ գույքագրման, ինչպես նաև մնացած գույքի և թունելում գտնվող խողովակների ընկերության հաշվեկշռից դուրս գրման աշխատանքները` կատարելով համապատասխան ճշգրտումներ:
5.4.Սահմանված ժամկետում վճարումները չկատարելու դեպքում մրցույթի հաղթողի վճարած նախավճարի գումարը նրան հետ չի վերադարձվում, և մրցույթը համարվում է չկայացած:

